
తృతీయాశ్వాసము











		
కంబులును నమోంతంబు లైన విష్ణునామంబులతోడఁ దులసిదళంబులఁ

బూజించి వైకుంఠనగరనివాసుం డగునని మఱియు ని ట్లనియె.

	శా.	
సాలగ్రామశిలాభిషేకజలముల్ సంప్రీతితో మౌళిపై

లీలం దాల్చు నరుండు పాతకమహాళిం బాసి విఖ్యాతది

వ్యాలంకారసమేతుఁడై చను నమర్త్యశ్రేణి హర్షంబునన్

జాలం బువ్వులవర్షముల్ గురియ సన్నాహంబునన్ ముక్తికిన్.

	క.	
ప్రేమను బుధులకు సౌల

గ్రామశిలాదాన మిచ్చి కలుషవిహీనుం

డై మాధవపురిఁ బొందును

సామాన్యుండైన లోకసన్నుతచరితా.

	క.	
చాతురి సాలగ్రామశి

లాతోయముఁ గ్రోలి నరుఁడు లక్ష్మీపతి లో

కాతిశయసౌఖ్య మొందును

జాతివిహీనాత్ముఁ డైన సత్యప్రభనా.

	శా.	
శ్రీదేవీపతిరూపమై తనరు నాశ్రీమూర్తిఁ బూజించి స

ద్వేదోచ్చారితమంత్రపూర్వముగ నైవేద్యంబు లర్పించి స

మ్మోదంబందుచుఁ దత్ప్రసాదములు తామున్ బుత్త్రమిత్రాంగనా

సోదర్యావృతులై భుజించు నరు లస్తోకవ్యధాముక్తులై.

	వ.	
హరిపురంబుఁ జేరుదురు. మఱియు భక్తియోగంబు కర్మనిష్ఠంబు జ్ఞాననిష్ఠంబు

నన ద్వివిధంబై ప్రవర్తించు నందు స్నానదానయజ్ఞస్థండిలపూజాదిబాహ్యోప

చారంబులయందు నిశ్చలంబగు భక్తికర్మనిష్ఠంబును ధ్యానయోగంబున

హృత్పద్మకర్ణికామధ్యంబునఁ బరమాత్మం గనుంగొను భక్తిజ్ఞాననిష్టంబు నగు.

నిట్లు బాహ్యాభ్యంతరసక్తంబగుభ క్తిగలిగిన దేహికి వితర్కింప స్వల్పంబగు.

ననలంబు తృణాదులచేతఁ బ్రవృద్ధంబై యరణ్యదహనసామర్థ్యంబునందు

చందంబున జ్ఞానానలంబు కర్మయోగప్రవృద్ధంబై సంచితప్రారబ్ధకర్మ

నిర్మూలనంబు సేయు బలిమి గలిగి స్వయంవ్యక్తంబై ప్రకాశించు. నప్పుడు

సద్యఃప్రసూతుండగు బాలునకు స్తన్యపానంబున దుగ్ధంబు గ్రోలెడి వెరవు

తనయంతనె సంభవించురీతి నతనికి స్వానుభవైకవేద్యంబై యవిచ్ఛిన్నంబై

		 ఈ పేజీలో చివరి మార్పు 14 మే 2021న 02:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

